
Permišuvnna ja ráddjejuvvon oahppoprogrešuvnna ohcanskovvi
	Namma
	

	Riegádandáhton
	

	Telefovdna
	

	E-poastačujuhus
	



Makkár oahpus leat studeantan: 
	




Russe dan maid ozat: 
☐ Permišuvnna oahpus 
☐ Ráddjejuvvon oahppoprogrešuvnna

Permišuvnna ohcama oktavuođas: makkár áigodahkii ozat permišuvnna? 
	




Ráddjejuvvon oahppoprogrešuvnna ohcama oktavuođas - makkár oahppoovttadagain háliidat čađahit eksámena boahtte oahppojagis?
	




Čilgehus ohcamii:
	




_______________________________________		_____________________
Vuolláičála								Dáhton

Ohcan sáddejuvvo: oahppohalddahus@samas.no. Duođaštusat sáddejuvvojit boasta mielde Sámi allaskuvlii, dahje buktojuvvojit oahppohálddahussii. 


Permišuvdna oahpus
Universitehta- ja allaskuvlaláhka dadjá čuovvovaččat permišuvdnavuoigatvuođaid birra:
Riegádahttinpermišuvdna: § 4-3 d. (2) vuođul lea studeanttas vuoigatvuohta oažžut riegádahttinpermišuvnna máná oažžuma ja dikšuma geažil. Maŋŋel permišuvnna lea studeanttas vuoigatvuohta joatkit oahpuin seamma dásis go lei ovdal permišuvnna. Oahppoásahus galgá láhčit dili nu ahte studeanttat geat leat mánnáoažžunpermišuvnnas sáhttet joatkit oahpuin nu jođánit go vejolaš maŋŋel permišuvnna.  
Eará permišuvnnat:  § 4-3 e. mielde lea studeanttain vuoigatvuohta oažžut permišuvnna oahpus militeara bálvalusa geažil (gč. suodjalusalága §17), luohttámušdoaimmaid geažil studeantapolitihkalaš orgánain, dahje eará earenoamáš ákkaid geažil. Studeanttaide galgá juolluduvvot permišuvdna nu guhka go dárbu lea. 
Permišuvdnaáigodagas leat studeanttas ain studeantavuoigatvuođat ja vuoigatvuohta váldit eksámena.
Danin go buot oahput eai lágiduvvo jeavddalaččat, sáhttá muhtin oktavuođain leat hástaleaddji sáhttit joatkkit oahpuin njuolga maŋŋel permišuvnna. Danin ávžžuhit váldit oktavuođa oahppohálddahusain ovdal ozat permišuvnna, vai sáhtit plánet viidáset progrešuvnna ja beassat čielggadit makkár váikkuhusat permišuvnnas leat dutnje.  
Studeanta sáhttá ohcat permišuvnna olles lohkanbadjái, dahje muhtin oassái lohkanbajis.


Ráddjejuvvon oahppoprogrešuvdna
Sáhtát ohcat ráddjejuvvon oahppoprogrešuvnna jus don omd. buozalmasvuođa, mánnáoažžuma dahje doaibmavádjiga dihte it sáhte čuovvut oahppoprográmma dábálaš progrešuvnna. Ráddjejuvvon oahppoprogrešuvdna lea dábálaččat individuála heiveheapmi maid studeanta sáhttá oažžut Universitehta- ja allaskuvlalága § 4-3 d. (3) § 4-3 d.Tilrettelegging for gravide studenter og rett til foreldrepermisjon dahje § 4-3 c. Individuell tilrettelegging ved funksjonsnedsettelse og særskilte behov vuođul. 

Ráddjejuvvon oahppoprogrešuvdna mearkkaša ahte ollesáiggeoahpus don it čađat 30 oč lohkanbajis, muhto omd. 20 oč. Ovdamunni ohcat ráddjejuvvon oahppoprogrešuvnna lea ahte doalahat oahpporievtti guhkibut, ja jus it leat ollesáiggestudeanta, de it mávsse olles lohkanbadjedivvaga. 

Fuomáš ahte buot oahpuin ii leat vejolaš fállat ráddjejuvvon oahppoprogrešuvnna. Muhtin oahpuin lea huksehus dahje dihto gáibádusat progrešuvdnii mat leat hehttehussan, ja dát sáhttá nai leat váttis oahpuin mat eai lágiduvvo jeavddalaččat. Gulahala áinnas oahppohálddahusain vejolašvuođaid birra ovdal go ozat.

